Башҡорт телен уҡытыуҙа
электрон белем биреү ресурстарын ҡулланыу
Кәримова Гөлнара Яхъя ҡыҙы
    Белем биреүсе электрон ресурстар тип  уҡытыу процесында,  тәрбиә һәм белем биреүҙә ҡулланылған электрон формалағы текст, музыкаль, видео-,  аудио-,  иллюстрация материалдарын үҙ эсенә алған ресурстар атала.  
     Уҡытыу процесында бөгөнгө көндә  электрон ресурстар күп ҡулланыла, хатта классификация биргәндә методистар әлегә бер фекергә килә алмайҙар.
1. Интернет селтәрендә  төрлө предмет буйынса белем биреүҙә ҡулланылған электрон ресурстар- 
· электрон китапхана, 
· “Бәйләнештә” төрлө төркөмдәр,
· электрон форматта эшләнгән тестар, тренажерҙар,
· [bookmark: _GoBack]виртуаль мәктәптәр,   виртуаль музейҙар.
· педагогтарҙың шәхси сайттары,
· белем биреүсе порталдар, сайттар,
· тематик сайттар, яҙыусыларҙың сайттары,
· гәзит һәм журнал сайттары.
2. Педагогтарҙың  үҙҙәре әҙерләгән электрон формала материалдары 
 Улар- тема буйынса презентациялар, 
· Слайд-лекцялар,
· Уҡытыу –методик комплекстары,
· Буктреллерҙар
· Мультимедиялы ҡушымталар
· Фильмдар
· Тестар
· Кроссвордтар һ.б.
     Тәжрибә уртаҡлашыу маҡсатынан сығып, был материалдарҙы улар интернетҡа ҡуялар.
3. Ҡасандыр  һатыуға сыҡҡан электрон әсбаптарҙы ла беҙ бөгөн интернет селтәрендә таба алабыҙ.
· Киностудиялар тәҡдим иткән фильмдар 
· Документаль фильмдар
· Мультфильмдар
· Аудиматериалдар - йырҙар, дикторҙарҙың, яҙыусыларҙың уҡыуы яҙҙырылған дискылар, компакт-дискылар
· Уҡытыу-методик комплекстары
· Электрон дәреслектәр. Интерактив плакаттар   
       Күреүебеҙсә, бөгөнгө заман уҡытыусыһына әллә күпме төрлө электрон белем биреүсе ресурстар ҡулланыу мөмкинлеге бирелә. Шулар араһында кәрәклеләрен табырға, балаларҙың шәхси үҙенсәлектәрен иҫәпкә алып, кәрәк икән – үҙгәртеп,  дәресте ойошторорға шарттар, мөмкинлектәр бар. 
   Башҡорт теле уҡытыусылары уларҙы нисек  файҙалана,  ниндәй уңыштарға өлгәшә һәм ниндәй ауырлыҡтар кисерә - ошо һәм башҡа мәсьәләләрҙе өйрәнер өсөн,  беҙ Туймазы педагогия колледжында 21 февраль көнө “Башҡорт теле дәрестәрендә  электрон белем биреүсе ресурстарҙы ҡулланыу”  Республика семинарын үткәрҙек. Семинарҙа ҡатнашыусылар - колледж һәм мәктәп уҡытыусылары булды. Бик ҡыҙыҡлы сығыштар, оҫталыҡ кластары, түңәрәк өҫтәл артында фекер алышыу ойошторолдо. Туймазы  үҙәк китапханаһынан Замалетдинова Әлфиә  китапханалар сайтының белем биреүҙәге мөмкинлектәрен күрһәтте. Бер төркөм уҡытыусылар - Баҡыева Лиана, Нәбиуллина Рәмүзә (Октябрский ҡалаһы) - электрон белем биреү ресурстары - аудио-, видеоматериалдарҙы, интернет ресурстарын ҡулланыу юлдары хаҡында тәжрибә уртаҡлашты, студенттар менән дәрестә презентациялар яһау, электрон ресурстарҙы ҡулланып үҙ аллы эштәр башҡарыу тураһында ҡыҙыҡлы фекерҙәр әйтелде (Кәримова Г, Арыҫланова Рима(Күмертау), Бәләбәй  гуманитар-техник колледжында студенттар менән  «Башҡорт балаһы мин» уҡыу  телекоммуникацион проектын ойоштороу үҙенсәлектәрен Хәбетдинова Регина һөйләне, Он-лайн күп функциялы тестар конструкторы  менән эшләү тураһында Хужиәхмәтов  Илмир , “Мин-класс”  бөтә Рәсәй дистанцион платформа тураһында Муллағәлиева Ләйсән оҫталыҡ кластары ойошторҙолар, шулай уҡ Ләйсән Ришатовна шәхси сайтты нисек әҙерләргә, нимә менән тулыландырырға шуның хаҡта  кәңәштәр бирҙе. Был  осрашыуҙан Туймазы районы мәктәбе уҡытыусылары ла ситтә ҡалманы, уларҙың электрон әсбаптарҙы ҡулланыуы хаҡында Петрова Рәмзилә һөйләне. Дөйөм алғанда, уҡытыусылар өсөн бик кәрәкле, мөһим һәм  файҙалы һөйләшеү булды. 
     Электрон ресурстарҙы ҡулланыуҙың ыңғай яҡтары тип беҙ түбәндәгеләрҙе билдәләйбеҙ-
· Улар ваҡытты  экономияларға, 
· дәрескә төплө әҙерләнергә мөмкинлек бирә.
· Текст материалы менән бергә сағыу аудио, видеояҙмалар, һүрәттәр менән аралашыуы, анимациялы эффекттарҙың ҡулланыуы – бөтәһе лә теманы үҙләштереүҙә ыңғай йоғонто яһай.
· Юғары синыф уҡыусыларын һәм студенттарҙы төрлө өлкәлә белем донъяһына йәлеп итеүҙә, үҙ аллы эштәр – тикшереүҙәр, эҙләнеүҙәр башҡарыуға булышлыҡ итә. 
· Ата-әсәләр менән бәйләнеш булдырыла.
   Әлбиттә, тел дәрестәрендә уҡытыусыны компьютер алыштыра алмай, сөнки ул –  рухты тәрбиәләүсе, йәштәрҙә кешелеклелек, намыҫ кеүек әхләҡи сифаттарҙы үҫтереүсе, телгә, тарихҡа, мәҙәниәткә ылыҡтырыусы, һәм уның төп ҡоралы – тел, халҡыбыҙҙың ынйы-һүҙҙәре.  Ә электрон ресурстар ошо маҡсатҡа ирешеүҙә сара булып тора.
      
 
